
dikă: Ih, peră poenggawane padă mekedjang! Kenkēn pepi-
neh njamă-njamanē mekedjang, wireh boekǎ kēto pemoenjin
lelipine totonan?" Meatoer peră poenggawan gadagan poenikă:
,,Inggih Ratoe Anak Agoeng, jan wantah kelingganin atoer
titiangē, kaping kalih jening ipoen ngiring, patjang lemesin,
anggen parekan iriki, mangdă wenten linggihin iratoe rikală
meleloengaan. Jan asapoenikă sinah Tjokor Ratoe kedjanălokă,
seantoekan mederoee pelinggihan oelă, sanē goemanti memeseh
saking riin ring katakē kalih gadaganē samian”. Doning
asapoenikă pepineh peră poenggawan gadaganē samian kēngi-
nan kelinggihin antoek ratoenipoeņē, raris oelă poenikǎ ke-
sengan. Sesampoene oelă poenika raoeh, ngendikă ratoen
gadaganē: ,,Ih, lelipil Tjai njak anggon itjang parekan
dini, lakar tegakin itjang sai-sai, dinoedjoen itjange melali.
Jēn toeah tjai njak, njaberan dină baang itjang tjetjatoe ga-
dagan aoekoed-aoekoed; ento minakă amah tjainē". Meatoer
oelá poenikă: ,,Inggih, Ratoe Anak Agoeng!
Jen wenten soeetjan peloenggoeh Tjokor Ratoe, kalih kēnak
ngaoelajang titiang, sesoeen titiange oerip, titiang goemanti
memanah marekan ring peloenggoeh Tjokor Ratoe. Sampoen
malih djagi linggihin Tjokor Ratoe; jadiastoen kepengendika-
jang mepoelang ring segară geni titiang tan wenten tempal
ring pekajoenan".
Pengawit ring raină poenikă oegi, oelă poenikă dados
linggihan ratoening gadagan. Serai-raină oelanē poeniķă
keitjen nedă gadagan asiki asiki, ngantos kesoeēn-soeen telas
katake kalih gadaganē sedjeroning beloembang poenikă, sekē-
wanten kantoen ratoenipoenē. Residek raină anoe, oelă poe-
nikă lajah pisan, tan wenten polih tetedaan, raris ratoen
gadagan poenikă ketedă.
Asapoenikă palanipoenē, djanmanē memanah seneng ke-
adjoem.

